
Mostar, 10.07.2024. godine

Na osnovu Odluke o usvajanju programa utroška sredstava s kriterijima raspodjele sredstava tekućih transfera utvrđenih Budžetom Federacije Bosne i Hercegovine za 2024. godinu Federalnog ministarstva obrazovanja i nauke („Službene novine Federacije BiH“ broj 37/24) Federalno ministarstvo obrazovanja i nauke raspisuje

J A V N I   P O Z I V
ZA FINANSIRANJE/SUFINANSIRANJE PROGRAMA I PROJEKATA U OBLASTI NAUKE KOJE REALIZIRAJU INSTITUCIJE NAUKE I KULTURE OD ZNAČAJA ZA BOSNU I HERCEGOVINU U 2024. GODINI

Naziv davaoca budžetskih sredstava: 

FEDERALNO MINISTARSTVO OBRAZOVANJA I NAUKE

Kratak opis programa sa ciljevima programa za koje se dodjeljuju sredstva:

Svrha programa je podrška institucijama nauke i kulture od značaja za Bosnu i Hercegovinu, kroz podršku programima i projektima kojima se osigurava kontinuitet njihovog rada i održavanje djelatnosti na dostignutom nivou institucija, koje su osnovane posebnim zakonima, a koje nemaju riješen status osnivanja od potpisivanja Dejtonskog mirovnog sporazuma za BiH. Podrška projektima koji imaju za cilj unaprijeđenje obrazovnog sistema, kvalitete naučnog rada i naučnih baza, te prosperitetan i inkluzivan društveni razvoj. 

Ukupan iznos raspoloživih sredstava: 

900.000,00 KM

Vremenski period za koji se Javni poziv raspisuje: 

Od 12.07.2024. godine do 31.08.2024. godine

	R.br.
	NAZIV PROGRAMA

(sa kriterijima i obaveznom dokumentacijom)
	Dokumenti za preuzimanje

	1.
	1. Podrška programima i projektima u oblasti nauke
Korisnici sredstava: 

Zemaljski muzej BiH, Umjetnička galerija BiH, Nacionalna i univerzitetska biblioteka BiH, Muzej književnosti i pozorišne umjetnosti BiH, Historijski muzej BiH, Kinoteka BiH, Biblioteka za slijepa i slabovidna lica u BiH.

Opći kriteriji za dodjelu sredstava:
· Usklađenost ciljeva programa ili projekta sa ciljevima i prioritetnim oblastima iz Strategije razvoja Federacije Bosne i Hercegovine 2021-2027;

· Kvalitet planiranih aktivnosti i metode provođenja, te njihova povezanost sa problemima koji se nastoje riješiti provođenjem programa ili projekta;

· Budžet programa ili projekta razrađen/specificiran sa informacijama o: ukupnom iznosu finansijskih sredstava potrebnom za provođenje programa ili projekta, iznosu koji se traži od Ministarstva, iznosu koji se za provođenje očekuje ili je već dobiven od drugih donatora (sufinansiranje), iznosu vlastitih sredstava koje će podnosilac prijave sam uložiti u provođenje programa ili projekta (sufinansiranje), direktnim i indirektnim troškovima provođenja programa ili projekta, te informaciji o rizicima i mogućim problemima u provedbi programa ili projekta;

· Održivost programa ili projekata.
· Prioritetne teme:

a) razvijajnje svijesti građana o značaju dobara kulturno-historijskog i prirodnog naslijeđa i neophodnosti njihove zaštite;

b) stvaranje uslova koji omogućavaju da dobra kulturno-historijskog i prirodnog naslijeđa budu dostupna javnosti radi zadovoljavanja naučnih, obrazovno-vaspitnih i kulturnih i potreba građana;

c) implementacija postupka revitalizacije i restauracije sa ciljem prilagođavanja savremenim potrebama i namjenama za naučne, kulturno-umjetničke i obrazovno-vaspitne djelatnosti;

d) sistematska izlaganja u vidu organizovanja stalnih i povremenih postavki i pokretnih izložbi;

e) ustupanje raspoloživih materijala istraživačima i naučnicima za naučno-istraživački rad;
f)    turističko – propagandne svrhe promocije Bosne i Hercegovine.

· Dozvoljeni troškovi su: 
· honorari učesnika u projektu; 

· nabavka opreme/softvera/literature potrebne za realizaciju;  

· smještaj i ishrana za učesnike događaja; 

· neophodne usluge drugih institucija; 

· prevoz u zemlji i inostranstvu u cilju realizacije projekta; 

· nabavka potrošnog materijala za realizaciju projekta;

· tehnička priprema i štampanje naučnih djela/zbornika radova/ promotivnih materijala za događaje;

· troškovi pripreme i izdavanja elektronskog izdanja djela;

· iznajmljivanje dvorane/prostora za održavanje događaja; 

· iznajmljivanje opreme za realizaciju događaja;

· troškovi simultanog prevođenja;  

· naknade za provođenje laboratorijskih i sličnih ispitivanja; 

· kopiranje, skeniranje i umnožavanje materijala;

· iznajmljivanje opreme i studija i troškovi produkcije; 

· troškovi oglašavanja na društvenim medijima;

· troškovi objave naučnog rada;

· troškovi kotizacije.

Napomena:
· Korisnik sredstava može aplicirati sa više projekata ili programa, te odabrati jedan ili više kriterija na osnovu kojih će podnijeti svoju aplikaciju.
· Podrška projektu dodjeljivat će se u minimalnom iznosu od 5.000,00 KM i maksimalnom iznosu do 100.000,00 KM.

Krajnji rok za podnošenje zahtjeva: 31.08.2024. godine
ZAHTJEV SA KOMPLETNOM DOKUMENTACIJOM OBAVEZNO SE PODNOSI U ISTOJ KOVERTI U 2 ODVOJENA I UVEZANA PRIMJERKA (ORIGINAL I KOPIJA) PUTEM POŠTE NA ADRESU:

FEDERALNO MINISTARSTVO OBRAZOVANJA I NAUKE

Dr. Ante Starčevića bb (Hotel „Ero“)

88000 Mostar
Sa napomenom: „Za Javni poziv INSTITUCIJE NAUKE I KULTURE – ne otvarati“

OBAVEZNO NA KOVERTI NAVESTI PODATKE POŠILJAOCA.
Napomene: 
· Sastavni dio ovog javnog poziva čini aplikacijski obrazac, Kriteriji za ocjenjivanje i Uputstvo za podnosioce prijave. 

· Ukoliko aplikant (pravno ili fizičko lice) koji aplicira na javni poziv u potpunosti ne ispuni aplikacijski obrazac, njegova prijava se neće razmatrati.

· Ukoliko aplikant (pravno ili fizičko lice) koji aplicira na javni poziv dostavi više prijedloga od broja utvrđenog javnim pozivom (ovisno o programu), njegova prijava se neće razmatrati.

· Ukoliko aplikant (pravno ili fizičko  lice) koji aplicira na javni poziv traži iznos veći od maksimalno dozvoljenog po pojedinačnim programima javnog poziva, njegova prijava se neće razmatrati.

· Ukoliko aplikant (pravno ili fizičko lice) koji aplicira na javni poziv nije opravdao sredstva dodjeljena u prethodnom periodu, njegova prijava se neće razmatrati.

· Postupci za sprečavanje sukoba interesa osoba uključenih u postupak dodjele finansijskih sredstava: svaki član komisije za razmatranje prijava na Javni poziv će biti isključen iz postupaka dodjele ukoliko se utvrdi da je u sukobu interesa u odnosu na podnosioce prijave, a podnosioci prijave imaju mogućnost prijaviti sumnju na postojanje sukoba interesa, o kojima će davalac budžetskih sredstava odlučivati pojedinačno po svakoj prijavi.

· Svi projekti koji budu odobreni u okviru ovog programa i realizirani u decembru 2024. godine smatrat će se integralnim dijelom programa obilježavanja ovogodišnjeg Dana nauke u Federaciji BiH, te su aplikanti kojima budu dodjeljena sredstva obavezni da to navedu u svojim promotivnim i drugim projektnim materijalima namjenjenim javnosti, kao i u medijskim istupima, te o tome informiraju Ministarstvo. 

· Neblagovremene prijave neće se uzimati u razmatranje.

                                                                                         MINISTRICA

                                                                               prof. dr. Jasna Duraković

Pripremila: Vahida Krekić, ____________________

stručni savjetnik za tehnologije, istraživanja, 

inovacije i međunarodnu naučno-tehnološku saradnju
